
Sulawesi Selatan

Yowana jayanti Wikithon sareng UPTD PPA Provinsi Sulawesi
Selatan miwah PerDIK nglaksanayang seleksi Duta Damai ring
SLB 1 Gowa pinaka jalaran mikukuhin pikamkam ngardi
wewidangan sekolah sané aman miwah inklusif. Acara puniki
kakawitin antuk miarsayang vidéo animasi sané madaging
pratiwimba kekerasan ring sekolah pinaka media refleksi.
Malarapan antuk vidéo punika, para sisya kaaptiang mangda
tatas uning indik parilaksana sané kaon miwah nénten patut
kalaksanayang ring genah masekolah.
Kalanturang antuk pemilihan Duta
Damai anggén metode simulasi
kasus interaktif, inggih punika para
yowana nlatarang tur ngicénin imba
kekerasan sané sering wénten ring
sekolah. UPTD PPA Sulsel, PerDIK,
miwah para yowana niténin sikap
empati, wacana, miwah panepas
sané kalaksanayang olih para
pamilet.

Parikrama puniki kalaksanayang mangda seleksi Duta Damai
nénten wantah ngutamayang wacana, sakéwanten taler uleng
ring para pamilet pinaka pamucuk teman sebaya (peer leader)
miwah pratiwimba ngardi karahayuan ring wewidangan
sekolah.

BASAibu Wiki-Kalimantan maprakanti
sareng Presidium KPPI Pusat, Kanti W.
Janis, miwah manggala KPPI Kalimantan
Selatan taler Komisi I DPRD Kalsel, Siti
Noortita Ayu Febria Roosani (Bu Tatum)
ring rahina sukra (29/5). Parikrama
puniki matatujon nepasin indik pikobet
anak istri, krama istri miwah anak alit
ring wawidangan Kalimantan Selatan.
KPPI inggih punika organisasi lintas partai perempuan politik
sané sampun kukuh mamargi tur sampun sida molihang
gugatan 30% caleg istri ring Mahkamah Konstitusi.

Prakanti puniki taler pinaka pikamkam Bu Tatum jagi rauh
ring Dialog Kebijakan WPP #6 ring bulan Juni sané
ngadegang isu NEET (Not In Education, Employment, or
Training utawi para yowana sané nénten masekolah miwah
makarya) ring Kalimantan Selatan.

Malarapan antuk prakanti puniki, BASAibu Wiki-Kalimantan
miwah KPPl mabuat pisan ngwangun prakanti sareng
makudang-kudang instansi sané mapaiketan mangda sida
ngardi karahayuan ring para krama istri miwah anak alit ring

sajebag jagat.

Tim BASAibu Wiki-NTB sampun nglaksanayang parikrama
Dialog Kebijakan #2 Wikithon Begumi sané magenah ring
wawidangan Geopark Rinjani (26/5). Parikrama puniki
kakawitin antuk sambrama wacana saking GM Geopark
Rinjani taler kasarengin antuk Dinas Pariwisata miwah
Kelompok Sadar Wisata (Pokdarwis) saking makudang-
kudang desa pinaka jalaran mikukuhin prakanti mahayu
bhuwana agung mawit saking krama sami.

Pangrencana laksana sané
kalaksanayang nénten wantah
mabligbagan manten, nanging
kakukuhin antuk Perjanjian
Kerja Sama (PKS) saking
BASAibu Wiki-NTB sareng
Geopark Rinjani mangda sida
maprakanti mahayu bhuwana
\agung ngantos kawekas.

Olih: Putu Reyna Aprilianti

“Napi mawinan kepemimpinan punika wantah kacingak ring anak
lanang kémanten?” anak truna matakén paling. Wénten guru sané
nyingakin tur matur, "Sawiréh tusing liu anak istri sané kayun
ngendihang kawanénané". Babaosan sané cutet puniki sakadi
nyihnayang kasujatian sané kantun wénten: suaran anak istri sering
néngen Kkapirengang ring genah kepemimpinan. Anak istri
sujatinnyané pinaka titi pangancan, inggih punika anak istri
sujatinné madué peran sané mabuat ring panglimbak sosial,
ekonomi, tur politik. Sakéwanten, kantun wénten pikobet ring
kauripan sakadi nyantenang pamutus sareng-sareng. Sampun sué
pisan, suaran anak istri nguredang ring tengahing suaran jagat.
Sujatiné, margin yowana istri sané meled jagi masuara nénten ja
ical, wantah padem duaning kantun marasa sumandéa. Ri kala ipun
kicén galah mimpin, punika dados lambang jagaté sampun prasida
nyinahang genah anak istri sané adil.

Santukan pikobeté punika, parikrama Chandrika Wiranthi embas
mangda prasida nangiang rasa pracaya anak istri sané patut
kasarengin antuk ajah-ajahan kepemimpinan sané inklusif tur efektif.
Pikayunan puniki ngutamayang indik ngaryanin genah malajah tur
mentoring para yowana istri mangda sida nglimbakang rasa pracaya
ring anggannyané, kawagedan mawicara, tur sensitivitas sosial ring
kepemimpinan. Malarapan antuk sakancan paplajahan miwah
pabligbagan sané becik ring sekolah miwah krama, parikrama
puniki matatujon ngamedalang anak istri Bali sané nénten wantah
waged mababaosan kémanten, nanging taler prasida mirengang,
mimpin antuk rasa éling, miwah ngwetuang pauwahan. Pinaka
komunitas, Chandrika Wiranthi medal saking gegiras maprakanti
pantaraning yowana istri, guru, miwah sang angawa rat sané madué
tatujon pateh: ngwangun yowana istri sané prasida dados pamimpin
anut ring nilai-nilai miwah ngajegang pauwahan sosial sané adil.

Anggén numbuhang, nyangkepin, tur nglimbakang kabisan anak istr,
wénten makudang-kudang parikrama makadi: (1) Satyarasa, inggih
punika genah numbuhang kasatwikan tur empati majalaran antuk
masidikara, refleksi, tur ngamargiang aksi nyata. (2) Tutur Rasa
inggih punika genah sané prasida kanggén ngwedar -carita,
mirengang, tur ngresepang suaran anak istri sané tiosan. Malarapan
antuk babaosan sané satwika, pamilet sareng malajah ngraos,
ngrereh sokongan, tur sareng-sareng ngrereh panepas indik pikobet
sané kaarepin. (3) Swaraning Santi, inggih punika program
pelatihan mababaosan ring anak istri, sané kakaryanin mangda
prasida nyangkepin kawagedan antuk ngwedar pikayunan becik tur
nyawis pabinayan. Parikrama puniki kakaryanin mangda prasida
ngwantu para pamilet manggihin rasa pracaya ring anggannyané tur
prasida ngajinin pikayunan anak tiosan. Parikrama puniki
kadagingin olih tokoh-tokoh anak istri sané mabuat pisan, sakadi
guru, aktivis, utawi tokoh masyarakat lokal. Ri wusan punika,
pamilet nyarengin sesi latihan pidarta ring ajeng krama sané
katuntun olih mentor. Sané kaplajahin wantah indik wirama, wirasa,
wiraga, miwah tata cara ngamedalang pikayunan mangda nénten
ngawinang salit arsa sakéwanten tetep kukuh. Latihan puniki
ngwantu pamilet ngicalang rasa jerih ri kala mabebaosan. (4)
Wiranaya, inggih punika pelatihan sané kalaksanayang antuk
nglimbakang gegiras kepemimpinan para anak istri. Malarapan
antuk parilaksana sané jakti-jakti makadi mareresik, kampanye anti
bullying, paplajahan mangda wicaksana nganggén média sosial,
miwah literasi majeng ring alit-alité. Pelatihan puniki dados
pamargin sané jangkep, kakawitin antuk nangiang rasa éling
malarapan antuk Satyarasa, manggihin kawiryan mababaosan
malarapan antuk Swaraning Santi, ngantos mimpin lan ngwetuang
panglahlah becik antuk Wiranaya.

Mangda parikrama Chandrika Wiranthi mamargi becik, patut
maprakanti sareng sang sané waged ring baganyané tur dangan
yéning jagi matemu. Prakanti sané utama sareng sekolah miwah
kampus, ngicénin sokongan malarapn antuk genah nglaksanayang
acara miwah nyarengin mahasiswa istri. Salanturnyané, krama
pacang maprakanti sareng organisasi anak istri miwah sekaa
yowana mangda prasida dados mentor sané madué pengalaman ring
kapemimpinan, mababaosan, miwah pengembangan diri. Sokongan
puniki pacang ngwantu pamilet ngrereh mentor sané jakti-jakti.
Lianan ring punika, Chandrika Wiranthi patut taler maprakanti
sareng pamerintah daérah miwah sponsor anggén ngwantu
ngwedar gatra, nyiagayang piranti acara, miwah dana sané
sadarana.

Malarapan antuk Chandrika Wiranthi, kaaptiang mangda nyansan
akéh yowana istri sané mapikayun kritis tur suarannyané
kapirengang. Program puniki nénten wantah nglimbakang rasa
pracaya ring angga soang-soang, nanging taler nglimbakang nilai
kapamimpinan sané prasida adung ring sekolah miwah kramané.
Chandrika Wiranthi pacang nglimbak dados pamargin sané
ngendihang api gegiras kapemimpinan anak istri ring Bali.
Pauwahan sané ageng satata kakawitin antuk pamargin sané alit;
saking suara-suara sané dumun kabaos nguredang, mangkin gema
perubahan sampun ngawit kapirengang. “Antuk Chandrika Wiranthi,
asiki anak istri sané masuara, siu pamargin luih pacang ngawit
matangguran.”

olih BASAibu Wiki-Bali

panampén tur sarin-sarin
yowanané jagi kaadu

Peserta Wikithon saat ini sedang berada pada tahap

PRADIALOG !

9 Aktivitas dalam Metodolog) Wikithan Partisipas Pubii
dbentuk pada Kanfurens| Pemuda

risalah  kebijakan

Ty

Wikithon Partisipasi Publik inggih punika
wimbakara sané sampun kalaksanayang
ngawit saking
warsa 2020. Ring wimbakara puniki,
pikayunan
indik panepas
pikobet malarapan antuk pangrencana
laksana. Yowana sané polih jayanti jagi
matemu sareng para nayaka praja mangda
prasida ngawi rerincikan awig-awig utawi
sareng-sareng.
warsa 2024 taler sampun kalaksanayang
Paguneman Yowana Bali sané kapertama
olih BASAibu Wiki-Bali sané kasarengin
olih para yowana sajebag Bali, nayaka
praja, komunitas, angga sujana, miwah
penggiat literasi. Parikrama Paguneman

Ring

Yowana Bali puniki nyumponin metode dinamis partisipasi publik sané
kaaptiang sida pinaka sadana para yowana mangda renga ring isu publik sané

matatujon ngardi kebijakan.

Ring tanggal 8-20 Mei 2026 sampun kalaksanayang Wikithon Aguron-guron
inggih punika wimbakara nyurat penampén pangrencana laksana sané
wicaksana nganggén Al mangda sida nincapang kawruhan krama Bali. Jangkep
850 karya sampun nyarengin wimbakara puniki samalihan para pamilet
nénten keni prabéa. Wimbakara puniki kamiletin olih para sisya SMA/K,

mahasiswa, miwah krama sami.

Salanturnyané pacang kalaksanayang

Pradialog inggih punika parikrama mahayu panampén 20 finalis sané pacang
nglantur mangda sida nyansan luwih sadurung katuréksain olih angga
panuréksa. Para yowana sané ngranjing 20 finalis pacang rauh tanggal 10 Juni
2026 ring parikrama Dialog Kebijakan 1 Wikithon Aguron-guron mangda
polih mablighagan sareng nayaka praja, komunitas, angga sujana, miwah

praktisi.

Para yowana saking nguni sampun kaloktah dados pamucuk
ring utsaha sané prasida nguwah panegara. Sajroning sejarah
Indonesia sampun nyihnayang indik momentum ageng, sakadi
perjuangan kemerdekaan ngantos éra reformasi, mawit saking
para yowana. Punika mawinan, kawéntenan panegara banget
pisan mapaiketan sareng yasan para yowana ring baga sosial
miwah pembangunan. Ring éra digital kadi mangkin, laksanan
para yowanané sampun mabinayan. Yéning dumun suaran
para yowanané kawedar antuk sasuratan, pabligbagab, utawi
laksana, sané mangkin media digital pinaka genah anyar para
yowana ngwedar kayun. Teknologi ngawinang nyansan
dangan tur gelis gatrané nglimbak ring sajebag jagat. Nanging,
kawéntenan digital kadi mangkin taler ngwetuang pikobet
sakadi gatra sané nénten janten kasujatiannyané, tur wacana
kaon. Punika mawinan penting pisan wénten genah partisipasi
sané janten tur becik. Sangkaning kawéntenan punika,
BASAibu Wiki-Bali ngarya Ruang Interaksi Pemuda dan
Pemerintah (RIPTA) pinaka genah suaran para yowana sareng
nayaka praja matemu ring platform digital. RIPTA madué
makudang-kudang tatujon utama, sakadi nemuang para
yowana sareng nayaka praja ring genah digital, genah
mabligbagan indik isu sosial, ngwerdiang budaya partisipasi
publik sané Kkritis miwah kreatif, taler mupulang penampén
saking para yowana pinaka tatimbang sajroning makarya
kebijakan. Nayaka Praja mawit saking legislatif, dinas
pemerintahan  provinsi, = kabupatén/kota, = kecamatan,
désa/kelurahan taler angga sané lianan. Parikrama puniki
taler mangda sida nuldul para yowana sami, ngawit saking
sisya, mahasiswa, komunitas kreatif, organisasi pemuda, désa
adat, sekaa truna, taler angga disabilitas. Marapan antuk
RIPTA pangaptiné mangda krama sami sida ngwedar sarin-
sarin pikayunan miwah panampén indik isu sosial.

Wiki-Bali nyobiahang gatra
makudang-kudang media sosial mangda sida rauh ring
para yowanané. Para yowana raris ngwedar penampén,
kritik, paweweh malarapan antuk RIPTA. Angga Nayaka
Praja dados taler ngwéhin panampén marupa sasuratan,
gambar, miwah vidéo. Akéh pisan kawigunan RIPTA
puniki ring kramané sami. Para yowana madué genah
aman, nyaman, miwah kreatif tatkala ngwedar sarin-sarin
pikayunan miwah penampén ring Nayaka Praja. Sapunika
taler Nayaka Praja polih paweweh saking para yowanané
mangda sida ngarya program anyar utawi nincapang
program sané sampun wénten. Pamekas, RIPTA nénten
wantah media komunikasi, nanging pinaka titi pangancan
maprakanti ngwangun budaya partisipasi publik sané
becik tur nganutin pakibeh jagat.

Terima kasih SMAN 2 Negara
& Lurah Baler Bale Agung Z.

Indik BASAibu Wiki

BASAibu Wiki inggih punika yayasan sané mautsaha nyokong prakantin para
yowana miwah nayaka praja ring sajeroning nampénin pikobet jagat masarana
antuk platform digital kréatif mabasa daérah. Utsaha puniki sampun wénten ring
makudang-kudang genah sajebag Indonesia. Ngiring sareng-sareng dados yowana
sané purun masuara lan maguna!

